
MØTEBOK

Vestlandsrådet

	Dato:
	29. januar 2004
	Kl.:
	09.00 – 15.20
	Stad:
	Fylkeshuset, Rom 345, Bergen

	Saknr.:
	1/04  - 9/04 


MØTELEIAR

Nyborg, Torill Selsvold 

DESSE MØTTE







Bergsaker, Roald (H-R)

Sund, Eirin Kristin (A-R)

Ingvaldstad, Ola (FRP-R)

Kvaløy, Odd Arild (SP-R)

Tveit, Klara (SV-R)

Aasen, Jon (A-MR)       til 14.25, t.o.m. sak 1/04

Hatle, Anne Jorunn Hammerø (SP-MR)      til 14.45, t.o.m. sak 1/04

Dahle, Jan Magne (SV-MR)

Bratland, Olav (H-MR)

Bergmann, Rolf (FRP-MR)

Sandal, Nils R. (SP-SF)

Bremer, Tor (A-SF)

Navarsete, Liv Signe (SP-SF)      til 15.10, t.o.m sak 6/04

Aa, Hilde Kvamsås (SV-SF)

Nyborg, Torill Selsvold (KRF-H)

Nilsen, Tom-Christer (H-H)

Søviknes, Terje (FRP-H)

Handeland, Gisle (A-H)

Holmefjord Olsen, Mette (SV-H)

FORFALL

Hanekamhaug, Inger (FRP-MR)

Råheim, Mathias (H-SF)

DESSUTAN MØTTE

Fylkesrådmann Ottar Berge Guttelvik, Møre og Romsdal

Fylkesrådmann Per Drageset, Sogn og Fjordane

Fylkesrådmann Liv Fredriksen, Rogaland

Fylkesrådmann Paul Nilsen, Hordaland

Seniorrådgjevar Matti Torgersen

Informasjonssjef Stanley Hauge

Spesialkonsulent Eli Lothe som sekretær

MERKNADER TIL INNKALLINGA

Det var ingen merknader til innkallinga.

GODKJENNING AV SAKLISTA

Saklista vart godkjend utan merknader.

GODKJENNING AV MØTEBOKA 06.11.03

Møteboka vart godkjend utan merknader.

Under godkjenning av møteboka viste Roald Bergsaker til sak 28/03 Statsbudsjettet – maritime 

næringar (frå møtet 6.11.03) og spurte om kva som har skjedd i saka om kontrahering av gassferjer.

 Leiar i Vestlandsrådet svarte at saka framleis ligg i samferdselsdepartementet.

YMSE

Dag J. Aksnes, direktør Sør-vest-Norge, Avinor orienterte om omorganisering i Avinor – Konsekvensar for Vestlandet. 

Johan Petter Barlindhaug, leiar av Distriktskommisjonen orienterte om utvikling av sterke regionar som grunnlag for ein ny distrikts- og regionalpolitikk.

Politisk rådgjevar i Kommunal- og regionaldepartementet Roger Iversen og regionvegsjef Ole Christian Torpp, Statens Vegvesen region vest orienterte om Samferdselsforsøk.

Leiar for Vestlandsrådet, Torill Selsvold Nyborg, heldt tale.

Etter desse innlegga og talen vart det opna for debatt. 10 talarar hadde ordet.

Møtebok/protokoll etter telefonmøte mellom fylkesordførarane 10.10.03 vart omdelt.

Orientering om Vestlandsrådet sin konferanse ”Næringsutvikling i et regionalt system” i Stavanger 30. mars, vart delt ut. Invitasjon og program blir sendt ut seinare.

Olav Bratland sette fram forslag til fråsegn om kalkulasjonsrenta i nytte-/kostnadsanalyser.

Med dei endringar som kom fram i møtet vedtok Vestlandsrådet samrøystes å senda fråsegna til samferdselsministeren, med kopi til samferdselskomitéen i Stortinget, finansministeren og finanskomitéen.

Torill Selsvold Nyborg sette fram forslag til fråsegn om endring av rammevilkåra på norsk sokkel.

Med dei endringar som kom fram i møtet vedtok Vestlandsrådet samrøystes å senda fråsegna til olje- og energiministeren, med kopi til næringskomitéen på Stortinget.

MELDINGAR 

Periode:
07. november 2003 - 29. januar 2004
Nr.
Arkivsak
Referatsakstittel

1/04
200306858-15
Vestlandsforsøket 2004-2007 (08) - oversikt over innhald og arbeidsopplegg

2/04
200306858-19
Vestlandsrådet - Endeleg godkjenning og kunngjering av forsøksforskrifta

SAKNR.

1/04 
HANDLINGSPLAN FOR VESTLANDSRÅDET

Liv Signe Navarsete sette fram slikt forslag:


” Tillegg pkt. 1:


Handlingsplanen utvidast med satsingsområda landbruk og reiseliv.”

Odd Arild Kvaløy sette fram slikt forslag:


”Det innarbeides et eget avsnitt om prosessindustrien”.

Gisle Handeland sette fram slikt tilleggsforslag:


” ”Kulepkt. s.12 / s. 40:

Arbeide for å gjere det meir attraktivt for selskapa å investere på norsk sokkel gjennom til dømes

- skattelette på nye felt

- skattelette på haleproduksjon

- betre reglar for avskriving

- større eigarandelar

- tilgang på attraktivt leiteareal. ”

Nils R. Sandal sette fram slikt forslag:


” Nytt pkt. under næringsutvikling og innovasjon (s.10 / s.38)

- Utvikle strategiar som utviklar småsamfunna vidare på grunnlag av deira ressursar og på deira premissar. ”

Roald Bergsaker sette fram slikt forslag:


” s. 17 / 45:

Endring 4. avsnitt:

Ein del av den internasjonale aktiviteten har vore samordna gjennom Samarbeidsrådet for Vest- og Sørlandet (SAVOS). SAVOS er nå lagt ned og Vestlandsrådet vil finne si form å samordne arbeidet på.

Endring 4. kulepunkt:

Punktet om samordning av Brusselkontorene bør gå ut. Tiden er ikke moden for det nå. Det er nettopp inngått en ny fireårig avtale med Pål Jacob Jacobsen. Samarbeid vil komme naturlig uten at Stavanger skal la seg provosere av noen formuleringer her. ”

Mette Holmefjord Olsen sette fram slikt forslag:

” I det vidare arbeidet med handlingsplanen skal det fokuserast sterkare på kompetansemiljøa si rolle i høve innovasjons- og næringsutvikling. ”

Liv Signe Navarsete sette fram slikt forslag:


” Tillegg nest siste avsnitt s. 14/42:


Regulariteten ved fleire av flyplassane er for dårleg. ”


Tillegg s. 15/43, kulepkt. 1:

Første setning skal lyde:

Sikre eit betre internt flyrutetilbod med god regularitet mellom dei fire vestlandsfylka, og arbeide for … osv. ”

Mette Holmefjord Olsen sette fram slikt forslag:

” s. 12/40:

Vurdera ulike økonomiske verkemiddel for å tryggja arbeidsplassane i petroleumsrelaterte næringar.”

Røysting:

Bergsaker sitt forslag vart samrøystes vedteke.

Navarsete sitt forslag om tillegg s.14/42 og 15/43 vart samrøystes vedteke.

Sandal sitt forslag vart samrøystes vedteke.

Holmefjord Olsen sitt forslag om økonomiske verkemiddel fekk 3 røyster (Holmefjord Olsen, Tveit, Dahle) og fall.

Handeland sitt forslag, innleiinga, vart samrøystes vedteke.

Handeland sitt forslag, strekpunkt 1, vart vedteke mot 5 røyster (Holmefjord Olsen, Tveit, Kvamsåa Aa, Dahle, Navarsete).

Handeland sitt forslag, strekpunkt 2, vart vedteke mot 2 røyster ( Holmefjord Olsen, Tveit).

Handeland sitt forslag, strekpunkt 3, vart vedteke mot 3 røyster ( Holmefjord Olsen, Tveit, Dahle).

Handeland sitt forslag, strekpunkt 4 , vart vedteke mot 3 røyster ( Holmefjord Olsen, Tveit, Dahle).

Handeland sitt forslag, strekpunkt 5, vart vedteke mot 6 røyster ( Holmefjord Olsen, Tveit, Kvamsås Aa, Dahle, Navarsete, Sund).

Fylkesrådmannen sitt forslag pkt. 1 vart samrøystes vedteke.

Navarsete sitt forslag til tillegg til pkt. 1 vart samrøystes vedteke.

Kvaløy sitt forslag vart samrøystes vedteke.

Holmefjord Olsen sitt forslag om kompetansemiljøa si rolle vart samrøystes vedteke.

Fylkesrådmannen sitt forslag pkt. 2 vart samrøystes vedteke.

VEDTAK

	1.
	Vestlandsrådet vedtek handlingsplanen som styrande for Vestlandsrådet sitt arbeid med dei ulike innsatsområda. Vidareutvikling og gjennomføring av handlingsplanen skal drøftast med viktige partnarar innan næringsliv, kompetansemiljø, organisasjonsliv, offentleg sektor, landbruk og reiseliv på Vestlandet.



	2.
	Framlegg til opplegg for rullering av handlingsplanen blir lagt fram for Vestlandsrådet i juni 2004.




Dei vedtekne forslaga om endringar og tillegg blir innarbeidde i handlingsplanen.

2/04 
PRINSIPP FOR SAMLA FINANSIERINGSPAKKE FOR E39 KYSTSTAMVEGEN

Hilde Kvamsås Aa sette fram slikt forslag:


” Nytt pkt 3

Det er ein føresetnad at finansiering av E39 Kyststamvegen etter byggeklossprinsippet ikkje går på bekostning av utbygging og opprustning av øvrige riks- og stamvegar. ”

Røysting

Fylkesrådmannen sitt forslag vart samrøystes vedteke.

Kvamsås Aa sitt forslag fekk 3 røyster (Kvamsås Aa, Holmefjord Olsen, Tveit) og fall.

VEDTAK
1. Vestlandsrådet godkjenner det skisserte opplegget med ”byggeklossar” som grunnlag for vidare utgreiing og eit forslag til samla finansieringspakke for E39 Kyststamvegen i dei fire vestlandsfylka.

2. Vestlandsrådet ber om at medlemene i rådet frå Møre og Romsdal så snart som mogeleg avklarer tilsvarande og aktuelle byggeklossar på E39 Kyststamvegen i Møre og Romsdal.  

3/04 
FORSØK I VESTLANDSRÅDET - PLAN OG BUDSJETTPROGRAM FOR 2004

Fylkesrådmannen sitt forslag vart samrøystes vedteke.

VEDTAK

Vestlandsrådet godkjenner Administrativ koordineringsgruppe (AK) sitt forslag til plan- og budsjettprogram for Vestlandsrådet sitt forsøk innanfor vegsektoren i 2004. Dette opplegget legg til grunn den fylkesvise handsaminga av Statens vegvesen sitt forslag til riksvegbudsjett for 2004 i Rogaland, Hordaland og Sogn og Fjordane.

4/04 
UTTALE TIL KULTURMELDINGA - ST. MELD NR. 48 (2003-2004) "KULTURPOLITIKK FRAM MOT 2014"

Fylkesrådmannen sitt forslag vart samrøystes vedteke.

VEDTAK

	1
	Tittelen, ”Kulturpolitikk fram mot 2014”, skapar forventningar om at det her vert lagt fram ei heilskapleg vurdering av den nasjonale kulturpolitikken i Noreg.  Vestlandsrådet meiner at meldinga i for liten grad evnar å sjå ut over den sentralstyrte delen av kulturpolitikken som vert forvalta av Kultur- og kyrkjedepartementet



	2
	Fylkeskommunane på Vestlandet vektlegg kultur som eit viktig verkemiddel i regional utvikling, og har kultur som eit av dei prioriterte områda som Vestlandsrådet skal arbeide med. Vestlandsrådet meiner at det er svært viktig at fylkeskommunane vert gjeve større fridom til, og ansvar for, å forvalte dette feltet, spesielt gjennom å ha tilgang til økonomiske verkemiddel. Departementet har ikkje tilstrekkeleg lokal innsikt til å arbeide på det detaljeringsnivået det praktiserer.



	3
	Ein nasjonal kulturpolitikk er for heile landet, og må ta inn over seg at kunnskap og kompetanse er spreidd over heile landet.  Derfor må tilhøva leggjast til rette for at kunnskapen og kompetansen kan nyttast der han finst.  Berre slik kan det skapast ein variert og fargerik nasjonal kulturpolitikk.



	4
	Vestlandsrådet ber leiar om å følgje opp saka overfor Familie-, kultur og administrasjonskomiteen i Stortinget.




5/04 
MOBILISERING OG INFORMASJONSARBEID I SAMBAND MED SLUTTHANDSAMING AV NASJONAL TRANSPORTPLAN 2006-2015

Rolf Bergmann sette fram slikt forslag:


” Endring av kulepkt. 3 under Kommunikasjonsplan Hovudbodskap, til:

Vestlandet tek del i investeringane sjølv gjennom bompengar, men vi treng finansiering frå staten for å kome i mål. ”

Røysting

Fylkesrådmannen sitt forslag vart samrøystes vedteke.

Bergmann sitt forslag vart samrøystes vedteke.

VEDTAK

Vestlandsrådet godkjenner framlagde kommunikasjons- og informasjonsopplegg for synleggjering og profilering av krav om betre transport- og kommunikasjonasvilkår på Vestlandet i samband med Stortinget si handsaming av Nasjonal transportplan 2006-2015, med vedteken endring. Vestlandsrådet legg til grunn at  opplegget vil bli konsentrert om behovet for utvikling av E39 Kyststamvegen i dei fire fylkeskommunane som samarbeider i Vestlandsrådet.

6/04 
OPPHEVING AV DROSJELØYVEGRENSENE I SAMBAND MED SJUKETRANSPORT

Saka var lagt fram til drøfting, og kjem som sak i Vestlandsrådet seinare.

7/04 
DISTRIKTSKOMMISJONEN - UTTALE

Hilde Kvamsås Aa sette fram slikt forslag:


” Pkt. 1

Linje 2: Endring:

Vestlandsrådet tar mål av seg til å utforme ein heilskapleg distrikts- og regionalpolitikk for Vestlandet.

Pkt. 1, 3. linje:

Resten av avsnittet strykast (Frå Det er viktig …).”

Mette Holmefjord Olsen sette fram slikt forslag:

” 1) Hovudmålet for distrikts- og regionalpolitikken skal framleis vera å oppretthalda hovudtrekka i busetnadsmønsteret. ”

Røysting

Det var 16 representantar til stades.

Fylkesrådmannen sitt forslag pkt. 1, med Kvamsås Aa sitt endringsforslag, vart vedteke med 11 røyster mot 5 røyster (Nilsen, Søviknes, Handeland, Bergmann, Ingvaldstad) for fylkesrådmannen sitt forslag pkt. 1.

Holmefjord Olsen sitt forslag til tillegg til pkt. 1 vart vedteke med 12 røyster mot 4 røyster (Nilsen, Søviknes, Bergmann, Ingvaldstad ).

Fylkesrådmannen sitt forslag pkt. 2-5 vart samrøystes vedteke.

VEDTAK

1. Regional utvikling på Vestlandet må baserast på regionale strategiar basert på vår geografi og næringsgrunnlag. Vestlandsrådet tar mål av seg til å utforme ein heilskapleg distriks- og regionalpolitikk for Vestlandet. 

Hovudmålet for distrikts- og regionalpolitikken skal framleis vere å oppretthalde hovudtrekka i busetnadsmønsteret. 

2. Som eit ledd i dette arbeidet blir det sentralt å arbeide for å knyte dei ulike bu- og arbeidsmarknadene mykje tettare saman gjennom betring av kommunikasjonar. Vi vil her særleg peike på behovet for å byggje ut Kyststamvegen raskt

3. For fylkeskommunane på Vestlandet er det sentralt å arbeide gjennom Vestlandsrådet for å få råderett over fleire verkemiddel som gjer det mogleg å spele rolla som utviklingsaktør på Vestlandet. Vi vil her særleg peike på samferdsel, næringsutvikling og kultur som viktige områder der fylkeskommunane bør stå saman om å overta eit større ansvar for verkemiddelbruken regionalt. Forsøket Vestlandsrådet har fått innanfor planlegging og prioritering av riksvegar er eit viktig skritt for å få til ein regional samordning og for å flytte verkemiddel over til eit regionalt demokratisk nivå.

4. For å sikre ei balansert utvikling i landet, er det viktig å få til ei desentralisering av statleg verksemd. Frå 2000 til 2002 kom det nesten 1800 fleire tilsette i den statlege sentraladministrasjonen i Oslo. I same periode vart det ei nedgang på 1500 tilsatte i statlege arbeidsplassar i våre fire Vestlandsfylke. Utviklinga har følgjeleg gått i motsatt retning av kva som er målsetjingane frå sentralt hald.

5. Vestlandsrådet er svært kritisk til at ulike statlege etatar har organisert sitt regionale apparat etter heilt ulike inndelingar i geografiske område. Resultatet er ein uoversiktleg forvaltning, fragmentering og komplisert samhandling.

8/04 
BUDSJETT 2004

Fylkesrådmannen sitt forslag vart samrøystes vedteke.

VEDTAK

Vestlandsrådet vedtek følgjande budsjett for 2004:

Utgifter:

Informasjonstiltak




  250.000 kr.

Diverse utviklingstiltak/arenabygging/konferansar etter vedtak i rådet
  975 000 kr.

Andre tiltak etter fullmakt frå leiar av rådet


  100.000 kr.

Til saman





1 325 000 kr.

Inntekter:

Løyvd av fylkekommunane i 2004



1 000 000 kr.

Overført frå 2003




   325 000 kr.

Til saman
        




 1 325 000 kr.

9/04 
VESTLANDSRÅDET - ENGELSK BETEGNELSE

Jan Magne Dahle sette fram slikt forslag:


” Vestlandsrådet skal på engelsk heite ”Regional Council for Western Norway”.

Røysting

Dahle sitt forslag vart samrøystes vedteke.

VEDTAK

Vestlandsrådet skal på engelsk heite ”Regional Council for Western Norway”.

Torill Selsvold Nyborg

leiar








Eli Lothe








sekretær

